
Bakgrunn Lokalsjukehus og DPS har mindre og meir sårbare fagmiljø enn ved FSS. Rekrutterings- og 
stabiliseringsutfordringane er samla sett større enn ved FSS, sjølv om der også er unntak frå 
hovudregelen. For DPS-a er situasjonen periodevis krevjande både når det gjeld legar og 
psykologspesialistar.  
Vaktbelastninga i små einingar er også større. 
Dei indremedisinske seksjonane rekrutterer spesialistar frå utlandet. Nokre har flytta vidare 
etter nokre år, mens andre har slått rot. Når ein spesialist sluttar, kan det få direkte 
konsekvens for eitt/fleire pasienttilbod fordi sjukehuset berre har éin spesialist på 
fagområdet. Det tek då tid å byggje seg opp att. Stabilisering er difor sentralt. 
 
Lokalsjukehusa har fleire fast tilsette spesialistar som bur ein annan stad og som kjem til 
sjukehusa i ulike variantar av «Nordsjøordningar». Vikarstafettar, t.d. frå byrå, gjev 
dårlegare kontinuitet og høge kostnader, og ein søker å unngå dette. 
Delprosjektet har sett til Finnmarkssykehuset HF og vurdert dei tiltaka ein der nytta frå 
2005-2015, og som har betra spesialistdekninga (sjå kapittel 10 i rapporten). 
 
 

Mål  Helse Førde har etablert ei arbeidsgruppe for å tilrå særskilte tiltakspakkar for lokalsjukehus 
og DPS.  
 

Tiltak Ein viser til det generelle tiltakskort 9 for stabilisering av spesialistar. I tillegg er følgjande 
aktuelt for lokalsjukehus og DPS: 
- Sikre fagleg utvikling og at ein er del av eit større fagmiljø: Utvide bruk av hospitering og 

arbeidsveker ved FSS (lagt i turnus). Felles undervisning og fagdagar. Ambulering også ut 
frå FSS.  

- Fleire overlegestillingar: Redusere vaktbelastning, sikre tid til hospitering m.m. 
- Teste ut/nytte felles vaktordningar der dette let seg gjere ved bruk av teknologi, til 

dømes innan radiologi. 
- Vurdere dei 4 tiltaka som har gjeve effekt i Finnmarkssykehuset HF i perioden 2005-

2015: Finansiering av forsking, stipend v/utdanning, finansiering av hospitering og 
ventestillingar. 

- Utanlandsrekruttering. 
 

Kostnader Avheng av kva tiltak ein vel å gjennomføre. 

Oppstart 
 

Vinter 2021. 

Måling 
og/eller 
evaluering 

Avheng av kva tiltak ein vel å gjennomføre. 

  
 

Rekrutteringsstrategi for Helse Førde 

 

 

 

 

TILTAK 10.10.:  Spesifikke tiltakspakkar for lokalsjukehus og  

distriktspsykiatriske sentra (DPS) 
 
 
 

 

 


